
Útskriftarræða  
Skólameistari, aðstoðarskólameistari, kennarar, útskriftarnemar, 
fjölskyldur og aðrir gestir. Ég heiti Oliwia Aleksandra Lukasik og er að 
útskrifast í dag ásamt öðrum nemendum. Ég fékk þann heiður að 
halda ræðu fyrir hönd útskriftarnema.   
  
Ég er ánægð með þá ákvörðun að fara í Fjölbrautaskóla Snæfellinga 
þar sem nemendur og kennarar eru algjört yndi hérna. Ég kvarta ekki 
því ég fæ að búa heima hjá mömmu og pabba aðeins lengur svona 
svo þau gæti fengið nóg af mér sem er að virka þar sem pabbi byrjaði 
að vinna út á sjó til þess að frá frið frá mér.  
  
Nú þegar ég er að útskrifast viðurkenni ég að það var gott að ég vissi 
ekki af ChatGPT þegar það kom, þar sem þú getur spurt það um 
allskonar og þetta getur bara gert verkefni fyrir þig sem er algjört life 
hack en þá væri ég ekki búin að læra að skipuleggja mig og einbeita 
mér af verkefnum og gera þau sjálf en ekki nota netið eins og lítil 
prinsessa.  
  
Þessa önn vaknaði ég aldrei við SMS frá Óla að rútur fara ekki í 
skólann út af veðri sem ég vonaði að myndi gerast til þess að fá smá 
cozy heima en Óli vildi alltaf fá stuðboltann mig í skólann og leyfði 
mér aldrei að vera heima.  
  
Þessi 2 og hálft ár liðu mjög fljótt enda líður mér eins og ég sé ný 
byrjuð í þessum skóla en í raun stend ég hér að lesa þessa blessuðu 
útksriftarræðu á útskriftardeginum mínum, bara vá er orðin allt of 
gömul og núna veit ég hvernig ykkur gamla fólkinu líður.  
  
Ef unglingar eru að spá í því að koma í þennan skóla en vita ekki hvort 
kennarar og starfsfólk séu þolinmóð oooooh treystu mér þau eru það 
þar sem ég var ekki rekin úr þessum skóla fyrir að vera allt of fyndin. 
Ég samhryggist ykkur við að missa mig, hvernig ætlið þið að mæta í 
vinnuna án þess að fá smá attitude frá mér eða djók ahh lífið verður 



hörmulegt og leiðinlegt núna án mín enda er Loftur alltaf að segja að 
ég sé besti nemandinn og hetja.  
  
Það eru margar minningar sem ég mun ekki gleyma eftir að hafa 
verið í þessum skóla til dæmis þegar Haddi datt niður stigann því 
inniskór eru bestu skórnir eða þegar Erna gerði tiktok með okkur og 
hristi rassinn sinn smá. Erna ef þú ert ekki sátt með launin þín hér þá 
getur þú alltaf orðið influencer þar sem tiktokið fékk mörg views og 
likes bara svona ef þú ert að spá.  
  
Kennarar sem hafa kennt mér, þakkir til ykkar fyrir að slá mig ekki 
eftir allt þetta væl, leiðindi og tuð frá mér en svona er þetta ég er 
bara eins og mamma mín.  
  
Það sem FSN hefur umfram aðra skóla og það sem ég mun sakna 
mest er hversu vinaleg upplifunin er hér. Ég get sagt með vissu að 
tengslin sem ég hef myndað við kennarana mína eru tengsl sem 
munu hjálpa mér í framtíðinni. Vinir sem ég eignaðist hér eru vinir 
sem munu verða vinir mínir lengi.  
  
Tilfinningarnar hafa verið alls konar síðustu vikur, það er spenna fyrir 
því sem mun gerast næst en líka smá söknuður yfir þeim yndislegu 
stundum sem við höfum átt hér í skólanum og rútínan sem var tengt 
því að þurfa að mæta í skólann. Einnig svolítið stress sérstaklega að 
heyra þessa spurningu einu sinni enn "hvað ætlarðu að gera?" og 
svarið mitt er ekki búið að breytast og er enn, ég bara hef ekki 
hugmynd.   
  
Kæru útskriftarnemar, ég vil óska okkur öllum innilega til hamingju 
með þennan frábæra árangur.  
Takk fyrir mig.  
 


